

[bookmark: _GoBack]Lees die volgende gevallestudies om jou eksamenvraestel suksesvol te beantwoord: 

Die KFC Korporasie is gebasseer in Louisville Kentucky in die VSA. Dit is die wêreld se mees bekende hoender restuarant kettinggroep wat spesialiseer in die ‘Oorspronklike Resep’ Extra Crispy, Kentucky Grilled Chicken. 

Daar is meer as 15 000 KFC winkels in 109 lande oor die wêreld. KFC bedien daagliks 12 miljoen verbruikers. Die KFC korporasie behoort aan Yum Brands Inc.Louisville Kentucky. Die maatskappy is gelys op die New York aandelebeurs.

KFC is verbind tot die omgewing en tot hulle produkte en kliënte. Die groep is trots op stappe wat reeds geneem is om die voetspore wat hulle in die omgewing laat, te verminder en is daartoe verbind as ‘n handelsmerk om nog meer in die toekoms te doen. Dit is ‘n reis waarop die groep en KFC verbind is om sy kliënte ingelig te hou tydens die reis.

KFC se papierverpakkings bestaan byvoorbeeld uit 100% hersirkuleerde inhoud. Franchises ondersoek ook voortdurend maniere om meer energiebesparend op te tree deur onder andere meer effektiewe beligting en vooraf geprogrammeerde termostate te gebruik.

KFC franchises is ook ‘n snelgroeiende verskynsel in Afrika en meer spesifiek in Suid-Afrika.

Die franchises wat in Suid-Afrika bedryf word is onderhewig aan die Grondwet (108 van 1996), waaronder beide privaatburgers en besighede val. Die Grondwet vorm die basis van al die ander wette in die land. Die nuwe Grondwet het veroorsaak dat baie ander wette aangepas moes word om nuwe bepalings te inkorporeer.

KFC takke het ook voortdurend te doen met e-posse soos die volgende:
	Annelie Schnetler 2 Oktober 2008
Ek is regtig bitter teleurgesteld in Cape Gate tak se diens. Vir die
 laaste 5 keer wat ons die tak besoek het, het hulle nog nooit ons 
bestelling reg gehad nie en elke keer wat ons spesifiek hulle besoek
het, was dit vir die kinders se “Chicky Meal” en spesifiek die speelding 
wat daarmee saamgaan. Tans word die krieket speelgoed geadverteer en weereens het hulle dit nie in voorraad gehad nie en moes die kinders kies 
van hulle ou voorraad wat hulle reeds het. Waarom adverteer julle dan sekere produkte en het dit dan nie in voorraad nie? Baie pateties!!!!!!

KFC stel ook voortdurend nuwe produkte bekend soos die ‘Doublicious, ‘n toebroodjie so goed dat KFC glo selfs die mededingers sal gaande wees daaroor. KFC het ‘n promosieveldtog van stapel gestuur waar hulle een gratis Doublicious aan die eerste 10 werknemers van mededingende restuarante gee wat in hul werksklere ‘n KFC in hulle omgewing besoek op 20 Julie.  Dit sal beteken dat KFC tot 50 000 van die toebroodjies gratis kan uitdeel op die dag.

							          (aangepas uit www.kfc.com 20/09/10)
Afdeling A
Gebruik die antwoordblad om die vrae in hierdie afdeling te beantwoord

Vraag 1
Kies die mees korrekte alternatief en dui dit aan deur ‘n X in die kolom oor die toepaslike letter op die antwoordblad te trek.

1.1)  Watter strategie sal KFC moontlik kan gebruik indien hulle op ‘n spesifieke mark     
       	segment bv. Jong kinders wil fokus?

A) Differensiasie strategie
B) Groei strategie
C) Lae koste strategie
D) Fokus strategie

1.2)	 KFC stel gereeld spanne saam wat sekere take moet verrig. By die samestelling van die spanne is dit belangrik om na werklading te kyk. Watter een van die volgende is nie ‘n probleem wat by werklading voorkom nie?

A) Roloorlading
B) Rolvervulling
C) Roldubbelsinnigheid
D) Rolkonflik
1.3)	Stakings kan groot probleme vir ‘n onderneming soos KFC inhou. Die uitdaging ontstaan in die _______ omgewing?

A) Mark					
B) Primêre
C) Makro					
D) Mikro

1.4)	Die drievoudige verslagdoening vorm ‘n belangrike deel van moderne besigheidsbestuur en sluit verslagdoening oor die volgende in: watter een pas nie?

A) Tegnologiese vooruitgang
B) Finansiële vooruitgang
C) Sosiale verantwoordelikheid
D) Omgewingsaspekte

1.5)	Watter een van die volgende is nie ‘n nadeel van die lyn-en-staforganisasie struktuur nie?

A) Adviseurs kan bevele gee wat tot verwarring kan lei
B) Slegs een persoon gee bevele aan werkers
C) In ‘n groot onderneming kan die organisasie baie ingewikkeld wees
D) Adviseurs het geen sê in die uitvoer van bevele nie.

1.6)	Indien KFC ‘n vergadering hou en ‘n skriftelike verslag hou van wat op die vergadering bespreek is en wat besluit is, staan die dokument bekend as?

A) Formele verslag
B) ‘n Notule
C) ‘n Vorderings verslag
D) ‘n Nabetragtings verslag.

1.7)	Die onetiese daad van ‘n mededinger wat inligting uit werknemers van KFC probeer verkry op onbehoorlike maniere, staan bekend as?

A) Nasionale intelligensie
B) Mededingingsvoordeel
C) Openbare betrekkinge
D) Bedryfsspioenasie

1.8)	Watter een van die volgende 4 advertensie praktyke kan as oneties beskou word?

A) Om gebruikte goedere as nuut te adverteer
B) Om bekende mense in advertensies te gebruik
C) Om humor in advertensies te gebruik
D) Om telekommunikasie middele te gebruik om produkte te adverteer.

1.9)	Kommunikasie tussen verskillende bestuursvlakke staan bekend as?

A) Horisontale kommunikasie
B) Vertikale kommunikasie
C) Eksterne kommunikasie
D) Kundige kommunikasie
 
1.10)	By hierdie vorm van ‘n beleggingsstrategie is die belegger bereid om ‘n hoër vlak van risiko oor die langtermyn te neem.

A) Defensiewe strategie
B) Konserwatiewe beleggingstrategie
C) Groei beleggingstrategie
D) Gebalanseerde beleggingstrategie

1.11)	Die vereiste vir ‘n geldige versekeringskontrak wat sê dat die persoon of onderwerp wat die risiko is, die basis van die kontrak is:

A) Versekerbare belang
B) Absolute eerlikheid
C) Sekuriteitstelling
D) Skadeloosstelling

1.12)	Verbruikersgoedere sluit die volgende in:

A) Geriefs-, uitsoek en spesialiteitsgoedere
B) Grondstowwe, onderdele en toerusting
C) Professionele, persoonlike en ander dienste
D) Geen een van die bogenoemde nie

1.13)	Die indeks wat deur die JSE Bpk ingestel is om erkenning te gee aan bydraes van maatskappy tot die sosiale en ekonomiese hervorming van Suid-Afrika, Staan bekend as?

A) SAQA
B) SETA
C) SVI
D) SEB

1.14)	Watter vorm van nywerheidsaksie kan die eienaar van ‘n KFC franchise gebruik teen stakende werkers?

A) Pikettering
B) Afdanking
C) Uitsluiting
D) Sekondêre aksie

1.15)	KFC Bpk. staan bekend as ‘n ______________ ondernemingsvorm?

A) Eenmansaak
B) Vennootskap
C) Publieke maatskappy
D) Private maatskappy
											   (15 x 2 = 30)

Vraag 2
Herangskik die volgende stappe vir die beplanning van ‘n KSV veldtog/program in die 
korrekte volgorde: (Skryf slegs die letters in die regte volgorde)

a) Implimenteer die KSV plan, d.w.s. Doen dit!
b) Beplan KSV betrokkenheid van personeel
c) Kommunikeer KSV planne en doelwitte aan belange groepe
d) Beskryf die plan in detail
e) Evalueer die KSV program se sukses
f) Vier suksesse en mylpale
       (6)

Vraag 3
Pas kolom B by A
	Kolom A
	Kolom B

	1. Kontant
	A. Anglo American

	2. Prima aandele
	B. Vaardigheidsontwikkelingswet

	3. Diversifikasie
	C. Lae risiko

	4. Kontrolering van fondse vir ‘n spesifieke bedryf
	D. Werksbeskrywing

	5. Verpligte bydraes tot opleiding van werknemers
	E. Verspreiding van beleggings

	6. Minimum vermoë waaroor werknemer moet 
beskik
	 F. SETA

	7. Balanstelkaart
	G. Bemanningstelsel

	
	H. Hoe risiko

	
	I.  Mikro omgewing


											     (2 x 7 = 14)
										                             [50]












Afdeling B

Vraag 4

Uit die Gevallestudie blyk dit dat Korporatiewe Sosiale betrokkenheid belangrik is vir ‘n onderneming soos KFC.

4.1) Noem drie belangrike groepe wat KFC se bestuur in ag sou moes neem by die ontwikkeling van‘n KSV-program.							       (3)

4.2)	 KFC se Openbare Betrekkinge afdeling kan reageer op e-posse soos die van Annelie Schnetler.
	
4.2.1)	In watter omgewing van KFC sou ‘n mens die geleentheid kan klassfiseer?	                   (1)

4.2.2)	Gee moontlike voorstelle aan die eksterne betrekkinge afdeling oor hoe hulle kan 
reageer oor die e-pos, gee praktiese voorstelle.				 	       (3)

4.3.1)	Verduidelik aan KFC se bestuur hoe hulle van oproepsentrums gebruik kan maak
 om die effektiwiteit van hulle onderneming te verhoog.				       (4)

4.3.2)	Onderskei tussen informele en formele spanne wat betrokke kan wees in ‘n oproepsentrum van KFC.						       		       (4)

4.3.3)	Bespreek moontlike sake wat ‘n invloed op werksverhoudinge binne spanne
 in ‘n  KFC kan hê?							                               (6)

4.4)	KFC kan van die PESTLE tegniek gebruik maak om uitdagings in die makro-omgewing te bowe te kom deur sekere strategieë in plek te stel.

Deur gebruik te maak van enige 3 elemente van PESTLE, bespreek moontlike uitdagings wat KFC moet oorbrug. Bespreek ook moontlike strategiee wat jy aan hulle kan aanbeveel.										     (12)

4.5)	Porter se model is veral geskik vir die identifisering van uitdagings en strategiee in die KFC se markomgewing

4.5.1)	 Noem 3 kragte van Porter se model.							       (3)
4.5.2)	Bespreek hoe die kragte gebruik kan word om KFC se prestasie te verbeter.	       (9)

4.6)	‘n Indiensnemingskontrak is ‘n vereiste volgens die wet as ‘n nuwe werker aangestel word om by die toonbank in KFC te werk.

4.6.1)	Watter wet stel die vereiste?								       (1)

4.6.2)	Motiveer die noodsaaklikheid van so ‘n wet.						       (2)

4.6.3)	Noem 2 sake wat ‘n Indiensnemingskontrak behoort in te sluit.			       (2)

Vraag 5

5.1)	KFC in Suid-Afrika is onderhewig aan baie wette. Verduidelik waarom daar ‘n klemverskuiwing van die wet op Diensgelykheid na die wet op SEB en later na
BGSEB was.										       (6)

5.2)	Gebruik die gegewe tabel op die antwoordblad om die vraag te beantwoord.
Gebruik ‘n SWOT ontleding om vir KFC die volgende te identifiseer

5,2,1)	Twee sterkpunte									       (2)
5.2.2)	Twee geleenthede									       (2)

5.2.3)	Doen verder aanbevelings vir KFC oor moontlike oplossings wat in plek
gestel kan word om die uitdagings aan te spreek.					       (4)

5.3) 	Gee praktiese aanbevelings aan KFC oor moontlike bydraes wat hulle kan maak
om die omgewingskwessies waarmee die wêreld te kampe het, te verbeter.		       (2)

5.4)	Onderskei tussen primêre en sekondêre navorsing wat KFC kan doen.
Gee ook voorbeelde.									       (4)

5.5)	Definieer inklusiwiteit.								       (2)

5.6)	Omskryf plagiaat en gee ‘n praktiese voorbeeld hoe dit KFC kan raak.		       (3)

5.7)	Jou 3 besigheidstudies onderwysers oorweeg die stigting van ‘n vennootskap vir die aankoop van ‘n KFC konsessie. Verduidelik aan hulle hoe die volgende faktore ‘n 
bydrae tot die sukses of mislukking van hul beoogde onderneming kan hê.			
· Beheer
· Stigting
· Aanspreeklikheid vir skulde							     (10)

5.8.1)	Noem 5 moontlike leierskapstyle wat deur die 3 onderwysers oorweeg kan word vir
 hulle KFC.										       (5)

5.8.2)	Watter leierskapstyl sou jy aanbeveel vir die onderneming. Motiveer jou antwoord 
deur na moontlike situasies te verwys wat in die besigheid kan voorkom		       (4)

5.9)	Onderskei tussen soorte konflik wat moontlik in die vennootskap kan voorkom. Gebruik voorbeelde om jou antwoord te verduidelik.						       (6)

Vraag 6

6.1)	In die gevallestudie is daar ‘n uittreksel uit ‘n e-pos wat aan KFC se kliëntediensafdeling gestuur is. Dit is duidelik uit die klagte dat daar sekere probleme is wat aangespreek moet word deur die bestuur van KFC. 

6.1.1)	Stel ‘n algemene probleemoplossingstegniek voor waarvan die bestuur moontlik
gebruik kan maak om die probleem op te los.					       (1)

6.1.2)	Verduidelik aan die bestuur hoe die tegniek wat in 3.1.1 voorgestel is gebruik kan
word om die probleem waarin die e-pos verwys is op te los. Maak seker jy gee ‘n praktiese toepassing van die tegniek.							     (10)

6.2)	Die Delphi-tegniek as ‘n spesifieke probleemoplossings tegniek is ‘n metode wat deur 
‘n konsultant aan KFC aanbeveel is. Motiveer waarom jy dink die konsultant die aanbeveling gedoen het.								       (2)

6.3)	Eties korrekte optrede is ‘n kernwaarde van die KFC groep. Noem 4 moontlike etiese teorieë wat hulle in ag kan neem.							       (4)

6.4)	Noem 5 redes hoekom ‘n onderneming soos KFC graag ‘n etiese program sou wou implimenteer.										       (5)

6.5)	Verduidelik watter moontlike onetiese optrede ‘n werknemer by KFC hom aan kan skuldig maak op individuele vlak.							       (6)

6.6)	Plasing van nuwe personeellede is baie belangrik vir die sukses van ‘n onderneming. 
Gee praktiese wenke aan KFC se bestuur oor die korrekte plasing van hul nuut aangestelde personeel.									       (3)

6.7)	Na die ontvangs van die e-pos klagte besluit die tak bestuurder om die hele personeel af te dank en ‘n nuwe groep werkers aan te stel.					

6.7.1)	Sou jy sê die bestuurder het  reg opgetree, kragtens arbeidswetgewing?	  	       (1)
6.7.2)	Stel ‘n raamwerk aan die bestuurder voor oor hoe hy in die toekoms sou kon optree
 in so ‘n geval.										       (6)

6.8)	Werkers by ‘n ander tak besluit om te staak uit simpatie aan hul ontslane kollegas. 
Sou jy dit as ‘n beskermde of ‘n onbeskermde staking beskou? Motiveer jou antwoord.													       (6)
6.9)	Die prestasies van ‘n onderneming soos KFC is van uiterste belang vir die 
aandeelhouers en ander belange groepe. Verduidelkik hoe die prestasies van KFC
se top bestuur kan bydrae tot die sukses van die onderneming.			       (6)

Totaal 200 punte
